
ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅՈւՆ

___________________ 2016 թվականի  N       –Ն

ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅԱՆ 2016 ԹՎԱԿԱՆԻ ՓԵՏՐՎԱՐԻ 18-Ի N 154-Ն ՈՐՈՇՄԱՆ ՄԵՋ ՓՈՓՈԽՈւԹՅՈւՆՆԵՐ ԿԱՏԱՐԵԼՈւ ՄԱՍԻՆ
 
Հիմք ընդունելով «Գնումների մասին» Հայաստանի Հանրապետության օրենքի 3-րդ,  4-րդ, 50-րդ հոդվածները և Հայաստանի Հանրապետության կառավարության 2011 թվականի փետրվարի 10-ի N 168-Ն որոշ​ման 1-ին կետով հաստատված` գնումների գործընթացի կազմակերպման կարգի 3-րդ կետը` Հա​յաստանի Հանրապետության կառավարությունը որոշում է.

1. Հայաստանի Հանրապետության կառավարության2016 թվականի փետրվարի 18-ի «Հայաստանի Հանրապետության աշխատանքի և սոցիալական հարցերի նախարարության «Սոցիալական ոլորտի բարեփոխումների» դրամաշնորհային ծրագրի արտաբյուջետային միջոցների ծախսման 2016 թվականի նախահաշիվը հաստատելու, Հայաստանի Հանրապետության 2016 թվականի պետական բյուջեում և Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ փոփոխություններ և լրացումներ կատարելու մասին» N 154-Ն որոշման մեջ կատարել հետևյալ փոփոխությունները՝
1) որոշման 2-րդ կետով հաստատված 6-րդ և 7-րդ հավելվածներում ««Նորք» տեղեկատվավերլուծական կենտրոն» ՓԲԸ» բառերը փոխարինել «Նորք» սոցիալական ծառայությունների տեխնոլոգիական և իրազեկման կենտրոն» հիմնադրամը» բառերով,

2) որոշման 3-րդ կետի 2-րդ ենթակետը շարադրել հետևյալ խմբագրությամբ.

«2) 113,616,0 հազ. դրամը «Այ Բի Էմ» Կուրամ համակարգի ներդրման լուծումների փուլի անցկացման աշխատանքների ձեռքբերման նպատակով, դրամաշնորհի ձևով, պայմանագրի հիման վրա տրամադրել «Նորք» սոցիալական ծառայությունների տեխնոլոգիական և իրազեկման կենտրոն» հիմնադրամին».
3) որոշման 4-րդ կետի 2-րդ ենթակետը շարադրել հետևյալ խմբագրությամբ.

«2) սույն որոշման 3-րդ կետի 2-րդ ենթակետով նախատեսված միջոցների հաշվին «Այ Բի Էմ» Կուրամ համակարգի ներդրման լուծումների փուլի անցկացման աշխատանքների ձեռքբերումն իրականացվում է «Այ Բի Էմ Արևելյան Եվրոպա և Ասիա» ընկերությունից` «Նորք» սոցիալական ծառայությունների տեխնոլոգիական և իրազեկման կենտրոն» հիմնադրամի հաստատած գնումների կատարման կարգով:»:

2. Սույն որոշումն ուժի մեջ է մտնում պաշտոնական հրապարակման օրվան հաջորդող օրվանից:  
ՀԻՄՆԱՎՈՐՈւՄ

«ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅԱՆ 2016 ԹՎԱԿԱՆԻ ՓԵՏՐՎԱՐԻ 18-Ի N 154-Ն ՈՐՈՇՄԱՆ ՄԵՋ ՓՈՓՈԽՈւԹՅՈւՆՆԵՐ ԿԱՏԱՐԵԼՈւ ՄԱՍԻՆ»  ՀՀ ԿԱՌԱՎԱՐՈւԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈւՆՄԱՆ
««Նորք» սոցիալական ծառայությունների տեխնոլոգիական և իրազեկման կենտրոն» հիմնադրամը (այսուհետև՝ նաև Հիմնադրամ) «Այ Բի Էմ» Կուրամ համակարգի ներդրման լուծումների փուլի անցկացման աշխատանքները ձեռք է բերելու «Այ Բի Էմ Արևելյան Եվրոպա և Ասիա» ընկերությունից` Հիմնադրամի գնումների կատարման կարգին համապատասխան հիմք ընդունելով. 
1) Առևտրի Համաշխարհային Կազմակերպության 2014թ.-ի ապրիլի 6-ի «Պետական գնումների» վերանայված համաձայնագրի (այսուհետ՝ ԱՀԿ Համաձայնագիր) 2-րդ հոդվածի 3-րդ կետի (iii) ենթակետը, 
2) Եվրոպական խորհրդարանի և խորհրդի «Պետական գնումների մասին» թիվ 2014/24/EC  դիրեկտիվի (50), (80), 32-րդ հոդվածները, 

3) «Գնումների մասին» Հայաստանի Հանրապետության օրենքի 4-րդ հոդվածի 2-րդ և 4-րդ մասերը, 50-րդ հոդվածի 1-ին մասը, 

4) ՀՀ կառավարության 10.02.2011թ. N 168-Ն որոշմամբ հաստատված՝ «Գնումների գործընթացի կազմակերպման» կարգի 3-րդ կետը,

5) ՀՀ կառավարության 02.09.2016թ. «ՀՀ կառավարության 2015 թվականի հունիսի 4-ի N 582-Ն որոշման մեջ փոփոխություն կատարելու, Հայաստանի Հանրապետությանն անհատույց գույք օտարելու, «Նորք» սոցիալական ծառայությունների տեխնոլոգիական և իրազեկման կենտրոն» Հիմնադրամին գույք հանձնելու և «Նորք» տեղեկատվավերծուծական կենտրոն» փակ բաժնետիրական ընկերությունը լուծարելու մասին» N 899-Ն որոշումը:

Անհրաժեշտությունը

ՀՀ կառավարության 2016 թվականի փետրվարի 18-ի N 154-Ն որոշմամբ հաստատվել  է Հայաստանի Հանրապետության աշխատանքի և սոցիալական հարցերի նախարարության «Սոցիալական ոլորտի բարեփոխումների» դրամաշնորհային ծրագրի արտաբյուջետային միջոցների ծախսման 2016 թվականի նախահաշիվը:

Համաձայն որոշման՝ 113,616.0 հազ. դրամը դրամաշնորհի հատկացման պայմանագրով տրամադրվել է նախարարության «Նորք» տեղեկատվավերլուծական կենտրոն» փակ բաժնետիրական ընկերությանը՝ «Այ Բի Էմ» Կուրամ համակարգի ներդրման լուծումների փուլի ծախսերի կատարման համար:

Ընդ որում, «Նորք» տեղեկատվավերլուծական կենտրոն» փակ բաժնետիրական ընկերությանը համապատասխան միջոցների հատկացումը պայմանավորված է եղել ՀՀ կառավարության ՀՀ կառավարության 2015 թվականի հունիսի 4-ի N 582-Ն որոշմամբ, որի համաձայն՝ ընկերությունը ճանաչվել է Սոցիալական աջակցության տեղեկատվական շտեմարանների սպասարկման և շահագործման բնագավառում Հայաստանի Հանրապետության կառավարության լիազորված կազմակերպություն:

ՀՀ կառավարության 2016 թվականի սեպտեմբերի 2-ի N 899-Ն որոշմամբ  նախատեսվում է լուծարել «Նորք» տեղեկատվավերլուծական կենտրոն» փակ բաժնետիրական ընկերությանը և ընկերության գուքը փոխանցել «Նորք» սոցիալական ծառայությունների տեխնոլոգիական և իրազեկման կենտրոն» Հիմնադրամին, իսկ սկսած 2016 թվականի դեկտեմբերի 1-ից՝ Սոցիալական աջակցության տեղեկատվական շտեմարանների սպասարկման և շահագործման բնագավառում Հայաստանի Հանրապետության կառավարության լիազորված կազմակերպություն է ճանաչվում Հիմնադրամը:

Միաժամանակ, 2010 թվականի օգոստոսի 6-ին ԱՄՆ ՄԶԳ և ՀՀ կառավարության միջև կնքված AAG-111-G-10-002 դրամաշնորհի համաձայնագրում 2013 թվականի սեպտեմբերի 27-ին կատարված փոփոխությամբ և 2015 թվականի դեկտեմբերի 17-ի Համաձայնագրին կից Իրականացման նամակով ամրագրվել են դրամաշնորհի նպատակները, պայմանները և առարկան, այն է՝ «Այ Բի Էմ» ընկերության «Կուրամ» համակարգի ներդրման լուծումները (հատկացված միջոցների նպատակը հստակ ամրագրված է նաև ՀՀ կառավարության 2016 թվականի փետրվարի 18-ի N 154-Ն որոշմամբ):
Ընդ որում, դրամաշնորհը չի կարող օգտագործվել այլ նպատակներով: 

«Այ Բի Էմ Արևելյան Եվրոպա և Ասիա» ընկերության հետ կնքած մտադրությունների մասին հուշագրի համաձայն՝ «Այ Բի Էմ» ընկերությունը պետք է ուսումնասիրի դաշտը և ներկայացնի առաջարկություն՝ «Կուրամ» համակարգը ՀՀ սոցիալական պաշտպանության համակարգում կիրառելու տեխնիկական և բովանդակային հնարավորությունների (նպատակահարմարության) վերաբերյալ:

Միաժամանակ, Առևտրի Համաշխարհային Կազմակերպության (այսուհետ՝ ԱՀԿ) 2014թ.-ի ապրիլի 6-ի «Պետական գնումների» վերանայված համաձայնագրի 2-րդ հոդվածի 3-րդ կետի (iii) ենթակետի համաձայն, վկայակոչված համաձայնագիրը  կիրառելի չէ այն գնումների հանդեպ, որոնք անցկացվում են միջազգային կազմակերպության կոնկրետ պայմանի կամ ընթացակարգի, կամ միջազգային դրամաշնորհների, վարկերի ֆինանսավորման կամ այլ օժանդակության ներքո, որտեղ կիրառելի ընթացակարգը կամ պայմանը կհամարվի անհամատեղելի ԱՀԿ-ի համաձայնագրի հետ (ըստ այդմ, որոշման մեջ կատարվել է ուղղակի հղում գնման առարկային, գնման  գործընթացի առանձնահատկություններին, պայմաններին): Սույն կետի համաձայն  մեկ աղբյուրից կամ մեկ մատակարարից (կատարողից,  կապալառուից) իրականացվող գնումների դեպքում դրամաշնորհների ներքո գնումը իրականացվում է  այն ընթացակարգով, որը սահմանված  է այդ դրամաշնորհի հատկացման պայմանագրով: Տվյալ դեպքում 2010 թվականի օգոստոսի 6-ին կնքված AAG-111-G-10-002 օժանդակության համաձայնագրին կից Իրականացման Նամակում հստակ ամրագրված են գնման գործընթացի առանձնահատկությունները, որոնք հիմք ընդունելով սույն որոշման մեջ ամրագվում են գնման առարկան և գնման գործընթացի այլ պայմաններ և տարրեր: Այսպիսով, տրամադրված դրամաշնորհը չի կարող օգտագործվել այլ նպատակով, որից և բխում է ամրագրված  գնման պայմաններին համապատասխան դրամաշնորհի օգտագործումը: 
Հաշվի առնելով վերը նշվածը՝ առաջարկվում է համապատասխան փոփոխություններ կատարել ՀՀ կառավարության 2016 թվականի փետրվարի 18-ի N 154-Ն որոշման մեջ:

Կարգավորման առարկան
Ներկայացվող նախագծով առաջարկվում է.

1) հաշվի առնելով ՀՀ կառավարության 2016 թվականի սեպտեմբերի 2-ի N 899-Ն որոշման դրույթները, նախատեսվում է ««Նորք» տեղեկատվավերլուծական կենտրոն» փակ բաժնետիրական ընկերությունը» բառերը փոխարինել ««Նորք» սոցիալական ծառայությունների տեխնոլոգիական և իրազեկման կենտրոն» հիմնադրամը» բառերով՝ սահմանելով, որ  «Այ Բի Էմ» Կուրամ համակարգի ներդրման լուծումների փուլի անցկացման աշխատանքների կատարման համար նախատեսված միջոցները հատկացվում են ««Նորք» սոցիալական ծառայությունների տեխնոլոգիական և իրազեկման կենտրոն» հիմնադրամին (որպես Սոցիալական աջակցության տեղեկատվական շտեմարանների սպասարկման և շահագործման բնագավառում Հայաստանի Հանրապետության կառավարության լիազորած կազմակերպություն),
2) Սահմանել, որ Հիմնադրամը «Այ Բի Էմ» Կուրամ համակարգի ներդրման լուծումների փուլի անցկացման աշխատանքները ձեռք է բերելու «Այ Բի Էմ Արևելյան Եվրոպա և Ասիա» ընկերությունից` Հիմնադրամի հաստատած գնումների կատարման կարգին համապատասխան: 
Ավելին, ակնկալվող արդյունքը հնարավոր է ստանալ միայն «Այ Բի Էմ» Կուրամ համակարգի ներդրման լուծումների փուլի անցկացման աշխատանքների իրականացման արդյունքում, որը նաև ընդգրկում է «Այ Բի Էմ» Կուրամ համակարգի ներդրման լուծումների բացահայտումը, փորձարկումը և գնահատումը:  Միջազգայնորեն ձևավորված պրակտիկայում, երբ ներգրավված ապրանքը հետազոտության, փորձարկման, ուսումնասիրման կամ զարգացման նպատակով է արտադրվում, ապա այդ  դեպքում կիրառվում է առանց գնումների մասին հայտարարությունը նախապես հրապարակելու գնման ընթացակարգ
 կամ սահմանափակ մրցառք
: Գործնականում վկայակոչված դրույթում ընդգրկված են նաև այն ծառայությունները, որոնց նպատակն է աջակցել, օժանադակել, բացահայտել Պատվիրատուի համար տվյալ ապրանքի բացահայտման, փորձարկման, ուսումնասիրման կամ գնահատման միջոցով վերջինիս հատկանիշները, համապատասխանությունը առաջադրված չափանիշներին և այլն: Տվյալ դեպքում նույնպես առկա է նմանատիպ իրավիճակ, երբ «Այ Բի Էմ Արևելյան Եվրոպա և Ասիա» ընկերության կողմից մատուցվելիք աշխատանքների միջոցով վեր է հանվելու «Այ Բի Էմ» Կուրամ համակարգի ներդրման լուծումների բացահայտմամբ, փորձարկմամբ և գնահատմամբ վերջինիս համապատասխանությունը Համաձայնագրով ակնկալվող  արդյունքներին: 

Նախատեսվում է, որ «Նորք» սոցիալական ծառայությունների տեխնոլոգիական և իրազեկման կենտրոն» Հիմնադրամը «Այ Բի Էմ» Կուրամ համակարգի ներդրման լուծումների փուլի անցկացման աշխատանքները ձեռք է բերելու նախարարության և «Այ Բի Էմ Արևելյան Եվրոպա և Ասիա» ընկերության միջև 2014 թվականի դեկտեմբերի 2-ին կնքված փոխըմբռնման հուշագրի,  2010 թվականի օգոստոսի 6-ին ԱՄՆ ՄԶԳ և ՀՀ կառավարության միջև կնքված AAG-111-G-10-002 դրամաշնորհի համաձայնագրի, վերջինիս 2013 թվականի սեպտեմբերի 27-ին կատարված փոփոխության և 2015 թվականի դեկտեմբերի 17-ի Համաձայնագրին կից Իրականացման նամակի, Հիմնադրամի հոգաբարձուների խորհրդի 2016 թվականի հուլիսի 14-ի թիվ 32 որոշմամբ հաստատված գործունեության 5-ամյա ծրագրի համաձայն՝ «Այ Բի Էմ Արևելյան Եվրոպա և Ասիա» ընկերության հետ պայմանագիր կնքելու միջոցով:

Ամփոփաթերթ

«Հայաստանի Հանրապետության կառավարության 2016 թվականի փետրվարի 18-ի N 154-Ն որոշման մեջ փոփոխություններ կատարելու մասին»
Հայաստանի Հանրապետության կառավարության որոշման նախագծի  վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացու-թյուն
	Կատարված փոփոխությունները

	ՀՀ տնտեսական զարգացման և ներդրումների նախարարություն

09.11.2016թ.

04/08.1.2/9372-16
	Առաջարկություններ և դիտողություններ չկան:
	
	

	ՀՀ տրանսպորտի, կապի և տեղեկատվական տեխնոլոգիաների նախարարություն

03.11.2016թ. 

01/11.2/14695-16

	Ի պատասխան Ձեր 2016 թվականի նոյեմբերի 1-ի թիվ ԱԱ/ԿԲ/10186-16 գրության՝ ՀՀ կառավարության «Հայաստանի Հանրապետության կառավարության 2016 թվականի փետրվարի 18-ի 154-ն որոշման մեջ փոփոխություններ կատարելու մասին» որոշման նախագծի վերաբերյալ կարծիք ներկայացնելու առընչությամբ, խնդրում եմ տրամադրել հետևյալ տեղեկատվությունը. 

1. «Այ Բի Էմ» Կուրամ համակարգի ներդրման հետ կապված պետական բյուջեի խնայողությունների վերաբերյալ:

2. «Այ Բի Էմ» Կուրամ համակարգի ընտրության չափորոշիչների և նմանատիպ այլ համակարգերի նկատմամբ առավելությունների ուսումնասիրության վերաբերյալ: 

3. «Այ Բի Էմ» Կուրամ համակարգի ներդրման և հետագա գործարկման համար անհրաժեշտ բոլոր ծախսերի գնահատականը և կառուցվածքը` տարանջատելով ծրագրային ապահովման ձեռքբերման գումարը,  հետագա սպասարկման վճարները, «Այ Բի Էմ Եվրոպա և Ասիա» ընկերությունը կողմից մասնագետների պատրաստման նպատակով հնարավոր խորհրդատուների տրամադրման և այլ խորհրդատուների վարձատրությունը, ինչպես նաև պետական բյուջեից նախատեսվող ֆինանսավորման չափի ուսումնասիրության վերաբերյալ: 

4. «Այ Բի Էմ» Կուրամ համակարգի և Հայաստանում գործող այլ էլեկտրոնային հարթակների ինտեգրացման հնարավորությունների ուսումնասիրության վերաբերյալ:
	Ընդունվել է ի գիտություն:

	Պահանջվող  լրացուցիչ տեղեկատվությունն  ամբողջությամբ տրամադրվել է նախարարությանը:

	ՀՀ տրանսպորտի, կապի և տեղեկատվական տեխնոլոգիաների նախարարություն

23.11.2016թ.

01/11.2/15977-16
	Ի պատասխան Ձեր 2016 թվականի նոյեմբերի 11-ի թիվ ԱԱ/ԿԲ/10678-16 գրության՝ տեղեկացնում եմ, որ ՀՀ կառավարության «Հայաստանի Հանրապետության կառավարության 2016 թվականի փետրվարի 18-ի 154-ն որոշման մեջ փոփոխություններ կատարելու մասին» որոշման նախագծի վերաբերյալ առարկություններ չունեմ:

Միաժամանակ առաջարկում եմ Էլեկտրոնային սոցիալական ծառայություններ տեղեկատվական համակարգի ստեղծման և ներդրման տեխնիկական առաջադրանքը մշակել այնպես, որը հնարավորություն կստեղծի ծրագրին հայկական ընկերությունների մասնակցության համար:
	Ընդունվել է ի գիտություն:

	

	ՀՀ ֆինանսների նախարարություն
25.11.2016թ.

01/73-3/26311-16
	       Ուսումնասիրելով Ձեր 24.11.16թ. թիվ ԱԱ/ԿԲ/11181-16 գրությամբ ներկայացված ՀՀ կառավարության որոշման նախագիծը` հայտնում ենք, որ դիտողություններ և առաջարկություններ չունենք:
	Ընդունվել է ի գիտություն:
	

	ՀՀ արդարադատության նախարարություն
17.11.2016թ.

01/14/14949-16
	1. Նախագծի անվանման մեջ անհրաժեշտ է նշել իրավական ակտի բնույթը՝ համաձայն «Իրավական ակտերի մասին» ՀՀ օրենքի 38-րդ հոդվածի պահանջների:
	Ընդունվել է:
	Նախագծի անվանումը խմբագրվել է:

	
	2. Նախագծի վերնագրում «փոփոխություններ» բառից հետո անհրաժեշտ է լրացնել «և լրացում» բառերը՝ նկատի ունենալով «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջները: Նույն դիտողությունը վերաբերում է նաև նախագծի 1-ին կետին:
	Ընդունվել է ի գիտություն:
	ՀՀ ֆինանսների նախարարության առաջարկությունների հիման վրա նախագծի 1-ին կետի 2-րդ ենթակետի 2-րդ պարբերությունը հանվել է: 

	
	3. Նախագծի 1-ին կետի 1-ին ենթակետում «ընկերությունը» բառն անհրաժեշտ է փոխարինել «ընկերությանը» բառով՝ նկատի ունենալով ՀՀ կառավարության 2016 թվականի փետրվարի 18-ի  N 154-Ն որոշման 3-րդ կետի 2-րդ ենթակետի պահանջները: 


	Ընդունվել է:
	ՀՀ ֆինանսների նախարարության առաջարկությունների հիման վրա առաջարկվում է ՀՀ կառավարության 2016 թվականի փետրվարի 18-ի  N 154-Ն որոշման 3-րդ կետի 2-րդ ենթակետը շարադրել նոր խմբագրությամբ (տես ներկայացվող տարբերակի 1-ին կետի 2-րդ ենթակետը):

	
	Միաժամանակ՝ նույն կետում նշված 6-րդ և 7-րդ հավելվածներում կատարվող փոփոխություններն անհրաժեշտ է խմբագրել՝ նկատի ունենալով, որ նշված հավելվածներում առկա են ««Նորք» տեղեկատվավերլուծական կենտրոն» ՓԲԸ» բառերը:
	Ընդունվել է:
	6-րդ և 7-րդ հավելվածներում կատարվող փոփոխությունները խմբագրվել են

	
	4. Նախագծի 1-ին կետի 2-րդ ենթակետի 2-րդ պարբերությունում անհրաժեշտ է նշել ՀՀ կառավարության 2011 թվականի փետրվարի 10-ի թիվ 168-Ն որոշման կրճատ անվանումը՝ համաձայն «Իրավական ակտերի մասին» ՀՀ օրենքի 43-րդ հոդվածի 1-ին մասի պահանջների:
	Ընդունվել է ի գիտություն:
	ՀՀ ֆինանսների նախարարության առաջարկությունների հիման վրա նախագծի 1-ին կետի 2-րդ ենթակետի 2-րդ պարբերությունը հանվել է:

	
	5. Նախագիծն անհրաժեշտ է համաձայնեցնել ՀՀ ֆինանսների նախարարության հետ:
	Ընդունվել է ի գիտություն:
	


� Տես Եվրոպական խորհրդարանի և խորհրդի «Պետական գնումների մասին» թիվ 2014/24/EC  դիրեկտիվի 32-րդ հոդվածի 3-րդ կետի (a) ենթակետը,


� Տես Առևտրի Համաշխարհային Կազմակերպության 2014թ.-ի ապրիլի 6-ի «Պետական գնումների» վերանայված համաձայնագրի 13-րդ հոդվածի (f) կետը:

